Jawabin Babban Jami’in Harkokin Jakadancin Amirka F. John

Ina yi ma ku marhabin, a wannan Taron, na Zumuncin Tsofaffin Daliban Shirin
Mandela Washington Fellowship Na Shekarar 2018. Ina kuma matuKar farin cikin
kasancewa, a wajen bude wannan taron, da ma farin cikin ganin dukan ku,
wadanda ku ka dawo, daga halartar shirin na makonni shida, a Kasar Amirka, da
ma irin abubuwan da idanunku suka gane ma ku! Kun halarci wadansu daga cikin
manyan cibiyoyin harkokin ilmin Kasarmu, kuma, ina fatar jin dukan irin
abubuwan da ku ka amfana da su.

A shekarar 2014, Shugaba Barak Obama ya Kirkiro da Shirin na Mandela
Washington Fellowship, da nufin kawo gogaggun shugabannin matasan Afrika, ga
harkokin cinikin nahiyar Afrika da Amirka, daf da juna, bisa ga ci gaban alaKar
rayuwarmu.

Tun lokacin kuma, kusan matasan Afrika dubu uku da 700, suka halarci Kasar ta
Amirka, domin wannan musayar harkokin ilmin, da aka tsara, don tallafa ma su, da
kuma bunKasa gagarumin aikin da suke yi. Daga cikin matasan, akwai 360, da
suka halarci shirin, daga Nijeriya. An kuma bayyana min cewa, wannan tsarin
harkar ilmin, da damar Kafa Kungiyoyi, wata dama ce, da ku ka gani, wadda ba ta
misaltuwa



Yanzu, kun dawo Nijeriya, za ku kuma kutsa cikin wani rukunin, na manufar
wannan shirin. Manufa, a nan, ita ce ta hado kawunan kowa, da ta shafi irin
abubuwan da ku ka koya, na shirin, da farko, sai kuma musayar masaniya, da bude
hanyoyi ga kowa, da kuma hada kai da gwamnatin Kasar Amirka, domin samar da
ci gaba.

Na biyu, muna fatan za ku fadada, da kuma Kara tabbatar da dorewar
muhimmancin shirin na Mandela Washington Fellowship, ga al’'umma,da Kasa
baki daya, da inganta wadansu sababbin Kungiyoyin da za su yayata duk wani
canji, na alherin da ku ke gudanarwa. Za mu kuma aiwatar da hakan, ta hanyar
bayar da tallafi, da taimakon da zai wadata tsofaffin daliban na shirin Mandela
Washington, a kowace shekara. Har ila yau, za mu taimake ku, wajen kai wa ga
sauran tsofaffin daliban wannan shirin na musayar, dake Kasar Amirka, da ma
tsoma bakin dubban matasan da suka shiga Kungiyoyin shirin, na YALI, a Nijeriya.

Mun kashe kudade, gwargwadon iko, a kan ku, kuma, na tabbata za ku nuna
alherin dake cikin wannan al’amri, nan gaba, a Kasarku, da kuma makomar nahiyar
Afrika.

Yanzu, zan so in tsamo kadan daga cikin wadanda suka samu manyan nasarori,
daga cikin tsofaffin daliban na shirin na Mandela Washington Fellows, wadanda
suka nuna hazaKar amfanar da al’'ummarsu, da kuma wadanda suka yi fice, kan
gagarumin hadin gwiwa da mu, a fannin aikinmu, na tallafa wa Nijeriya.

Dalibar shirin Mandela Washington Fellow, na shekarar 2018, Ugochi Obidiegwu,
a gaskiya shugaba ce. Ta yi zarra wajen hade kawunan rukunonin matasan dake da
Kwarewa, domin kafa wani dandali a nan Birnin Lagos, na sirin na YALI, mai suna
Face@Face group, wani gagarumin hadin gwiwa kan duk wani KoKari da Ofishin
Jakadancin Amirka ke yi, na tarar da matasan Nijeriya, da ma tantauna muhimman
al’amurra, irin na mulkin demokradiyya, da ci gaban tattalin arziki, da harkokin
ilmi da sana’o’i. Mu na yi ma ki godiya, da yaba aikinki, Kwarai da gaske, Ugochi!

A shirin shekarar 2017, na Mandela Washington Fellow, Uchenna Onwuamaegbu-
Ugwu, ta tallafa wa wadansu ‘yan mata, dalibai, biyar, daga garin Onitsha, kan
inganta linzamin nan, na yanar-gizo, mai suna FD-Detector, wanda ke gano duk
wani gurbataccen magani. Ganin muhimmancin wannan aikin, ta shigar da su cikin
gasar Kungiyar, a rukunin Kananan masu fafatawa, na Kalubalen KirKiren Fasaha
na Shekarar 2018, (Technovation Challenge), a Kasar Amirka, a watan jiya.
Wadannan budurwowin sun kuma lashe gasar. Al’amarin Uchenna sai madalla!



Akwai Segun Fatudimu, tsohon dalibin shirin na Mandela Washington Fellowship,
a shekarar 2017 — 2018, wanda ya hada hannu da sauran jami’ar Kungiyar daliban
MWF, domin Kara fadada muhimmancin Kungiyar da yake shugabanta, domin
Kungiyar ta tsofaffin daliban, na MWF, su na bayar da kudaden gudanar da
wadansu al’amurra, na kwanan nan, da ma Karin wadansu al’amuuran, dake mayar
da hankali, kan daukaka matasan Nijeriya. Sun kira Babban Taron Shugabannin
Matasa, taron da ya bayar da zima ga matasan Nijeriya, har 500, domin inganta
samun nasarorin Shirin Borin Dorewar Harkokin Ci Gaba, na Nijeriya, sun kuma
bayar da kudaden Kalubalen Bayan Sauke Karatu, wadda ke zakulo fasahar
harkokin kasuwancin daliban dake makarantun sakandaare, a dukan fadin Nijeriya,
da ma taimaka wa hababa KoKarinsu. Segun, kai da takwarorinka, kun zame abin
koyi game mu!

A matsayina, na Babban Jami’in Harkokin Jakadanci, na yi hulda da tsofaffin
daliban Kungiyar MWF, ta shekaru da dama, kuma ina sha’awa da kuma sakin
jiki, da dukan nasarorinku. Zan iya fadar cewa, irin nasarorin da ku ke samu, a
kodayaushe, da ma sababbin batutuwa, na ba ni Kwarin gwiwa. Ina yi ma ku
godiyal!

Ina fatan, a cikin ‘yan kwanakin nan, duk za ku amfana, a lokutta, dama, daga
hadin kanku, da aikin da ku ke yi, tuKuru, na bunKasa junanku, da kuma KoKarin
da kuma yi, tare, ta fannin wannan hadin kan. Na san al’amarinku, ba kama
hannun yaro. Ku ci gaba da wannan himmar, kuma ku Kara hada kai — ku ke cin
gajiyarsa.

